Обраќање на Н.Е. г. Јан Хамачек, претседател на Долниот Дом на Парламентот на Република Чешка пред пратениците на Собранието на Република Македонија

 (Скопје,  4.  декември 2015)

Почитуван господине Претседател на Собранието на Република Македонија,

почитувани госпоѓи пратенички,

почитувани господа пратеници,

почитувани (господа министри и) претставници на Владата на Република Македонија,

драги македонски пријатели,

дами и господа,


ми претставуваше голема чест да ја прифатам поканата на Претседателот Вељаноски да се обратам пред највисокиот македонски пратенички дом. Времето е немирно и затоа многу ја ценам можноста да се сретнам со вас токму сега и да ви кажам неколку збора.

Република Чешка е членка на неформалната група на држави во рамки на ЕУ, Пријателите на Македонија, кои исклучително се трудат вашиот пат до ЕУ да не се продолжува понатаму. 


Унијата во која ќе влезете ќе биде сигурно многу поразлична од оваа денешната. Сегашниот развој на Европа и надвор од неа укажува дека ликот на ЕУ може да претрпи значителни промени. Денес уште никој не знае какви конкретно ќе бидат промените и кога ќе дојде до нив. 


Сите чешки влади го декларираа и го декларираат западниот Балкан како простор на чешките приоритетни интереси. Македонија е дел од овој регион и во него има не малечка задача. Без Вас Европа не би била потполна. А главно – вие добро го познавате овој регион, тука сте дома, можете да нѐ посоветувате за многу нешта. Тоа е вашата голема девиза и ние би сакале да ја искористиме.


Народите на Балканот се многу блиски со Чесите, а јас ни 25 години по распаѓањето на толку убавата и толку меѓународно влијателната земја каква што беше Југославија, не го кријам моето жалење дека тоа се случи преку толку крвав пат. Вашата земја тогаш за среќа ја избегна војната, но некои од последиците од распаѓањето на СФРЈ ги носите уште досега.


Нека не ве вознемирува тоа што по 10 години кандидатски статус уште не ги почнавте пристапните преговори. Да, невообичаено е. Но ЕУ веќе е таква – секој круг проширување е поинаков, секој е специфичен. Вашиот северен сосед, Србија, би можел да пишува книги за тоа. Па и ние – за време на „големиот потрес“ во 2004 година ЕУ прими 10 нови земји членки, заедно со Република Чешка. А за првпат во историјата на ЕУ граѓаните на 8 од 10 нови членки не го добија веднаш правото слободно да работат во сите земји на Унијата. Ваквото право нашите граѓани го добија дури по 7 години – односно во 2011 година.

Не дојдов за да ве советувам. Република Македонија е ваша земја и вие ја носите одговорноста за неа. Знаете исто добро колку и јас, дека внатрешнополитичките превирања и нестабилности, особено она што изгледа како меѓуетнички спор, само го продолжуваат вашиот пат до Европа. Ако во вашите внатрешни работи мора да се вметне некоја европска институција и тоа не за првпат, тоа навистина престижот на вашата земја – благо кажано – не го зголемува. Добро знаете дека главното при зачленувањето во ЕУ зависи од вас, иако има и фактори,  врз кои не можете многу да влијаете.


Дозволете да споделам со вас едно практично искуство. Членството во ЕУ бара да се развиваат регионална соработка, особено стабилни и продуктивни односи со соседите. Притоа знам дека оваа насока ја сметате за приоритетна во вашата надворешна политика и тоа е добро.


Во почетокот на 90 години – во времето кога во Југославија почнуваше војна – во средна Европа успеавме да создадеме неформална група под името Вишеград. Денес позната како В4, бидејќи  и зашто здружува четири земји – Полска, Унгарија, Чешка и Словачка. Групата создадена првенствено за размена на идеи за влез во ЕУ, по исполнувањето на оваа цел стана престижен меѓународен форум и за дебати за значајните прашања на Унијата, на пример за буџетот на ЕУ.


Вишеград на земјите од западен Балкан им го предава своето искуство и се труди да воспостави подлабока соработка меѓу двата региона. Значаен резултат од активностите на В4 во оваа насока беше – врз основа на чешката инцијатива – неодамнешниот потпис на договорот на сите земји на западен Балкан за формирање на Фондот за западен Балкан (Western Balkan Fund) во Прага. 


Република Чешка во сегашно време претседава со В4 и јас повторно би сакал од оваа позиција да потенцирам дека Вишеград потполно ја поддржува интеграцијата на западен Балкан во ЕУ. Мирот и спокојот на западниот Балкан, како и економскиот развој на овој регион се споени со безбедноста и просперитетот на средна Европа.


Споменувањето на Вишеград ме доведува до бегалците. За проблемот што е неверојатен товар и за Вашата земја и за кој би сакал да потенцирам дека и покрај сите тешкотии се справувате со почит. Се наоѓате, слично како и Србија во бизарна ситуација, кога и покрај тоа што не сте земја членка на ЕУ, преку земјата патуваат бегалци од една земја членка во друга земја членка на ЕУ. Република Чешка се труди да ѝ пружи на Македонија хуманитарната помош, иако знаеме дека нашата поддршка е повеќе израз на морална и политичка солидарност од значајна помош во надминување на ситуацијата. Но, помошта е конкретна и навремена.


Јасно е дека Европа и Европската унија не беа подготвени за бегалската криза. Почетните обиди на Брисел беа концентрирани на задолжителните квоти и на поставување на трајниот механизам како „да им доделуваат“ на земјите членки одредени бројки на бегалци. Ваквиот пристап не можеше да се прифати меѓу земјите В4.


Тоа природно не значи дека не изразуваме солидарност и не сме подготвени да помогнеме. Токму напротив. Се обидуваме практично да помогнеме, што вие во Македонија и самите го гледате. Република Чешка поддржува комплексно решение на мигрантската криза. Бараме засилување на заедничкиот систем на заштита на надворешните граници на Шенген зоната. Ќе соработуваме во рамки на заедничкото европско решение со земји што најмногу ги засегаат мигрантските притисоци. Оттаму е јасно дека дел од таквото решение не можат да не бидат земјите од западен Балкан, вклучувајќи ја и Република Македонија.


Бегалската криза уште повеќе ја компликуваат бруталните напади на терористите од организацијата Исламска држава – без разлика дали се работи за цивилен руски авион, масакри во Париз или нападот на хотел во Мали. Овие ѕверски терористички активности веројатно значително ќе влијаат на понатамошниот развој на целиот меѓународен живот, не само во Европа, туку и во Блискиот Исток. Постои опасност да се повиши растот на исламофобијата, да се задлабочат стравовите на европската јавност од бегалците, што се главно муслимани. За сето тоа се потребни нови решенија, нови пристапи и нови мерки.


Почитувани дами и господа,

се обраќам пред вас свесен дека зборувам во парламентот на земја која ќе биде членка на Европската унија. Во ЕУ ќе ни бидете партнер и верувам дека ќе бидете значителен партнер. Сигурно ќе успееме да ги искористиме бројните заемни односи од минатото и сегашноста и во иднината. Дојде време да почнеме да ја исполнуваме оваа соработка и драго ми е што во оваа насока веќе правиме успешни практични чекори.

Дозволете ми на крај да ѝ посакам на вашата земја и на сите вас, најбрзо и најуспешно можно решавање на внатрешнополитичките проблеми, мирни парламентарни избори следната година, безбедност и мир на сите граѓани на Република Македонија.

Ви благодарам на вниманието.

